ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆԴԱՆԻՆԵՐԻ ԿԱՐՄԻՐ ԳՐՔՈՒՄ ԳՐԱՆՑՎԱԾ ՎԱՅՐԻ ԿԵՆԴԱՆԻՆԵՐԻ ՕԳՏԱԳՈՐԾՄԱՆ ԵՎ ՕԳՏԱԳՈՐԾՄԱՆ ՄԱՍԻՆ ՊԱՅՄԱՆԱԳՐԵՐ ԿՆՔԵԼՈՒ ԿԱՐԳԸ ՍԱՀՄԱՆՄԱՆԵԼՈՒ ՄԱՍԻՆ» ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
1. Ընթացիկ իրավիճակը և իրավական ակտի ընդունման անհրաժեշտությունը
«Կենդանական աշխարհի մասին» օրենքով (օրենքի) սահմանված են Հայաստանի Հանրապետության կառավարության 2010 թվականի հունվարի 29-ի №71-Ն որոշմամբ հաստատված Հայաստանի Հանրապետության կենդանիների Կարմիր գրքում (այսուհետ՝ Կարմիր գիրք) գրանցված կենդանիների oգտագործման հետ կապված դրույթներ, մասնավորապես՝ օրենքի 27-րդ հոդվածի 1-ին մասով նշվում է, որ Կարմիր գրքում գրանցված կենդանիների օգտագործումը թույլատրվում է բացառիկ դեպքերում՝ գիտահետազոտական, բնապահպանական, առողջապահական և վերարտադրության կազմակերպման նպատակով, սակայն դեռևս առկա չեն օգտագործման Կարմիր գրքում գրանցված վայրի կենդանիների օգտագործման վերոնշյալ տեսակների համար անհրաժեշտ  իրավակարգավորումները, բացի այդ համաձայն օրենքի 6-րդ հոդվածի 1-ին մասի զ1) կետի՝ Հայաստանի Հանրապետությունում կենդանական աշխարհի պահպանության, պաշտպանության, վերարտադրության և օգտագորման բնագավառներում Հայաստնի Հանրապետության կառավարության  լիազորված պետական մարմնի  իրավասաությունն է Կարմիր գրքում գրանցված վայրի կենդանիների օգտագործման կարգի սահմանումը:

Հաշվի առնելով վերոգրյալը՝ Կարմիր գրքում գրանցված վայրի կենդանիների գիտահետազոտական, բնապահպանական, առողջապահական և վերարտադրության կազմակերպման նպատակով օգտագործման հետ կապված իրավահարաբերությունների ամբողջական կարգավորման նպատակով՝ անհրաժեշտություն է առաջացել սահմանել Կարմիր գրքում գրանցված վայրի կենդանիների օգտագործման հետ կապված կարգավորումները, ինչի բացակայության հետևանքով առկա են այդ կենդանիների գերօգտագործման կամ չկանոնակարգված օգտագործման վտանգներ, արդյունքում նաև հազվագյուտ, վտանգված կամ անհետացման եզրին գտնվող արժեքավոր կենդանատեսակների պահպանության և գիտահեն օգտագործման հետ կապված ինստիտուցիոնալ խնդիրներ։
Նախագծի մշակման համար հիմք է հանդիսացել նաև վարչապետի 2023 թվականի մայիսի 24-ի №571-Ա որոշման հավելվածի 21-րդ կետը, ինչպես նաև օրենքի 6-րդ հոդվածի զ1) կետի կիրարկման պահանջը։
2. Առաջարկվող կարգավորման բնույթը 
Հաշվի առնելով Կարմիր գրքում գրանցված վայրի կենդանատեսակների կենսաբազմազանության պահպանության և կայուն օգտագործման գործում առանձնահատուկ կարգավիճակը՝ հրամանի նախագծով նախատեսվում է սահմանել այդ կենդանատեսակների գիտահետազոտական, բնապահպանական, առողջապահական և վերարտադրության կազմակերպման նպատակով օգտագործման և օգտագործման մասին պայմանագիր կնքելու հստակ ընթացակարգ:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը․
Կառավարության որոշման նախագիծը մշակվել է շրջակա միջավայրի նախարարության կողմից:
4. Ակնկալվող արդյունքը

Նախագծի ընդունմամբ կապահովվի «Կենդանական աշխարհի մասին» օրենքի 27-րդ հոդվածի 1-ին մասի, ինչպես նաև վարչապետի 2023 թվականի մայիսի 24-ի №571-Ա որոշման հավելվածի 15-րդ կետի պահանջի կատարումը և «Կենդանական աշխարհի մասին» օրենքին համահունչ Կառավարությանը վերապահված լիազորության սահմանումը։ Կենդանիների կարմիր գրքում գրանցված վայրի կենդանիների օգտագործումն իրավաբանական կամ ֆիզիկական անձանց կողմից կիրականացվի լիազորված մարմնի հետ կնքված պայմանագրի հիման վրա՝ հիմք ընդունելով սուբյեկտների կողմից լիազորված մարմնին պայմանագրին կից տրամադրված տեղեկատվությունը։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը չի բխում ռազմավարական փաստաթղթերից։
